
საქართველოს იუსტიციის სამინისტროს 

მმართველობის სფეროში შემავალი საჯარო 

სამართლის იურიდიული პირის - მონაცემთა 

გაცვლის სააგენტოსა და ICT ბიზნეს საბჭოს 

ორგანიზებით სასტუმროში „ქორთიარდ 

მარიოტი“ რიგით მე-4 ყოველწლიური 

რეგიონული კონფერენცია (გამოფენა, 

დაჯილდოება) გაიმართა, რომლის მთავარი თემა 

კიბერ უსაფრთხოებასთან დაკავშირებული 

საკითხები და ინფორმაციული ტექნოლოგიების 

განვითარების მიმართულებები იყო. 
 

წლევანდელი კონფერენცია რეკორდული რაოდენობის მონაწილეებს მასპინძლობდა.  

კონფერენციის მუშაობაში მონაწილეობის მისაღებად რეგისტრაცია მსოფლიოს 30-ზე მეტი 

ქვეყნის 400-მდე წარმომადგენელმა გაიარა, რომლებმაც განიხილეს კიბერ უსაფრთხოებისა და 

ინფორმაციული ტექნოლოგიების განვითარების საკითხები, წარმოადგინეს წლის 

განმავლობაში შემუშავებულ ინოვაციური IT პროექტები და გაეცნენ აღნიშნული 

მიმართულებით ამა თუ იმ ქვეყნის მიერ მიღწეულ წარმატებებს. 

 

კონფერენცია შემოსავლების სამსახურის უფროსმა 

ჯაბა ებანოიძემ გახსნა, რომელმაც განაცხადა:  

“მოხარული ვარ, რომ საშუალება მაქვს მივმართო 

GITI 2011 ყოველწლიური რეგიონალური 

კონფერენციის მონაწილეებს.  მნიშნელოვანია ის, 

რომ წლევალდელი კონფერენცია რიგით უკვე 

მეოთხეა, რაც ნიშნავს, რომ ეს ღონისძიება თავის 

მისიას წარმატებით ასრულებს და წლიდან 

წლამდე ვითარდება.” 

 

კონფერენციაზე საქართველოს მხრიდან სხვა 

საკითხთა შორის განსაკუთრებული ყურადღება 

დაეთმო ელექტრონული ID ბარათებისა (eID) და 

Smart City-ის პროექტებს (გაგრძელება გვ. 2).   

ჯაბა ებანოიძე კონფერენციის გახსნისას 

(დასაწყისი გვ. 1) პირველი მათგანი ქვეყანაში ელექტრონული პირადობის მოწმობების დანერგვასა და მათი 

უპირატესობების შემდგომი გამოყენების პერსპექტივებს ეხება,  მერე კი ურბანული განვითარების პრინციპების 

ინფორმაციულ და საკომუნიკაციო ტექნოლოგიებზე (ICTs) დამყარებას. 

 

„ამ ღონისძიების დაფინანსების ერთადერთი წყარო კერძო სექტორია.  ეს კი ნიშნავს, რომ საჯარო სექტორთან ერთად კერძო 

სექტორის წარმომადგენლებიც დაინტერესებულნი არიან თანამედროვე ინფორმაციული და საკომუნიკაციო 

ტექნოლოგიების განვითარებით და მზად არიან მნიშვნელოვანი ინვესტიცია განახორციელონ ამ მიმართულებით.“ - 

აღნიშნავს გიგა შუბითიძეΣ ICT ბიზნეს საბჭოს პრეზიდენტი. 
 

კონფერენციის მე-3 სამუშაო დღე მთლიანად დაეთმო კიბერ უსაფრთხოების 

საკითხებს.  საქართველოს წინაშე არსებული გამოწვევების შესახებ ისაუბრეს 

საქართველოს უშიშროების საბჭოს მდივნის მოადგილემ ბათუ ქუთელიამΣ 

თავდაცვის მინისტრის მოადგილემ ანდრო ბარნოვმაΣ საქართველოში ჩრდილო-

ატლანტიკური ალიანსის სამეკავშირეო ოფისის ხელმძღვანელმა უილიამ ლაჰიუმ 

და სხვებმა. 
 

„ინფორმაციული ტექნოლოგიების განვითარება წარმოუდგენელია 

ინფორმაციული უსაფრთხოების გადაწყვეტილებების განვითარების გარეშე.  

დღეისათვის საქართველო ელექტრონული მმართველობის განვითარების გზაზე 

მნიშვნელოვან ეტაპს გადის.  ეს პროცესი კი  მჭიდროდ არის დაკავშირებული 

ინფორმაციულ უსაფრთხოებასთან.  ამდენად, კონერენციას ამ მხრივად დიდი 

მნიშვნელობა ენიჭება. “ - ირაკლი გვენეტაძეΣ მონაცემთა გაცვლის სააგენტოს 

თავმჯდომარე. 
კონფერენცია ტრადიციულად დაჯილდოების ცერემონიალით დასრულდა. 

კონფერენციაძე წარმოდგენილი პრეზენტაციები შეგიძლიათ იხილოთ:  http://www.e-government.ge/index.php?

p=static&id=167&lang=1 

საქართველოს იუსტიციის სამინისტროს მმართველობის სფეროში 

შემავალი საჯარო სამართლის იურიდიული პირის - მონაცემთა 

გაცვლის სააგენტოსა და ICT ბიზნეს საბჭოს ორგანიზებით 

სასტუმროში „ქორთიარდ მარიოტი“ მიმდინარე მე-4 ყოველწლიურ 

რეგიონულ კონფერენცია წლის საუკეთესო IT პროექტების 

დაჯილდოების ცერემონიალით დასრულდა. 

წლის განმავლობაში შექმნილიო საუკეთესო ინფორმაციული 

ტექნოლოგიების პროექტებისთვის დაწესებული 15 ნომინაციიდან 

საქართველოს იუსტიციის სამინისტრო და მის დაქვემდებარებაში 

შესული სამოქალაქო და საჯარო რეესტრების სააგენტოები 6 

ნომინციაში გამარჯვებულებად დასახელდნენ. 

 

გრან-პრის მფლობელი გახდა საქართველოს იუსტიციის სამინისტროს 

სამოქალაქო რეესტრის სააგენტო ელექტრონული ID ბარათების 

პროექტისთვის.  სხვა ნომინაცეიებში ასევე დაჯილდოვდნენ - 

საქართველოს იუსტიციის სამინისტრო საუკეთესო IT 

გადაწყვეტილებებისთვის, რომელთა მეშვეობით გამარტივდა სახელმწიფოსა და მოქალაქეს შორის დისტანციური 

ურთიერთობა.  ამავე სამინისტროს სამოქალაქო რეესტრის სააგენტო დაჯილდოვდა საუკეთესო IT გადაწყვეტილებისთვის 

და ინფორმაციული უსაფრთხოების კონტროლის მექანიზმის დანერგვისთვის.  საჯარო რეესტრის ეროვნულმა სააგენტომ 

კი გაიმარჯვა საუკეთესო ინფორმაციული ტექნოლოგიის სისტემების კომპლექსური განვითარებისთვის. 

 

„ჩვენთვის დიდი პატივია, რომ საქართველოს იუსტიციის სამინისტროს სამოქალაქო რეესტრის სააგენტო წლევანდელ 

ღონისძიებაზე გრან-პრის მფლობელი გახდა.  ელექტრონული ID ბარათების დანერგვა მართლაც ძალზედ მნიშვნელოვანია 

ჩვენი ქვეყნისთვის.  ჩვენ ჯერ მხოლოდ საწყისი ეტაპი გავიარეთ.  ელექტრონულ ID ბარათს გამოყენების ფართო არეალი 

აქვს და ამას ახლო მომავალში საქართველოს თითოეული მოქალაქე  პირად მაგალითზე გამოცდის.“ - ზურაბ მაღრაძე, 

საქართველოს იუსტიციის ამინისტროს სამოქალაქო რეესტრის ინფორმაციული ტექნოლოგიების დეპარტამენტის 

ხელმძღვანელი. 

 

გასულ წელებში ანალოგიურ კონკურსში არაერთი გამარჯვებული გამოვლინდა:  2010 და 2008 წლებში გრან-პრის 

მფლობელი გახდა საქართველოს იუსტიციის სამინისტროს საჯარო რეესტრის ეროვნული სააგენტო.   2009 წელს კი 

საქართველოს ფინანსთა სამინისტრო.  GITI 2011 მხარდამჭერები არიან საქართველოს იუსტიციის სამინისტრო, თბილისის 

მერია, NATO-საქართველოს პროფესიული განვითარების პროგრამა და ამერიკის შეერთებული შტატების სავაჭრო პალატა 

საქართველოში.  

ბათუ ქუთელიამ საქართველოს წინაშე 

მდგარ გამოწვევებზე ისაუბრა 

http://www.e-government.ge/index.php?p=static&id=167&lang=1
http://www.e-government.ge/index.php?p=static&id=167&lang=1

ეროვნული ბიბლიოთეკის საპრეზენტაციო დარბაზში პირველი ქართული ელექტრონული 

წამკითხველი „იოტა რიდერი“ საზოგადოებას ოფიციალურად წარუდგინეს.  „იოტა რიდერი“ - 

ეს არის ელექტრონული მელნის (e-ink) ტექნოლოგიით დამზადებული მოწყობილობა, 

რომელიც საშუალებას იძლევა შეარჩიოთ ათასობით წიგნიდან თქვენთვის სასურველი და 

იკითხოთ ნებისმიერ ადგილას, კომფორტულად და მოსახერხებლად (გაგრძელება გვ. 3).  

სპეციალური მოწყობილობის მეშვეობით მხატვრული ლიტერატურის, სამეცნიერო 

ნაშრომებისა თუ პერიოდიკის ელექტრონული ფორმით გავრცელება მსოფლიო მასშტაბით 

ტექნოლოგიების განვითარების ერთ-ერთი წამყვანი  და პოპულარული მიმართულებაა.  

მილიონობით ადამიანი ანიჭებს უპირატესობას წიგნის ელექტრონულ ფორმატში კითხვას. 

 

პირველად საქართველოში www.lit.ge წარმოგიდგენთ „იოტა რიდერს“.  ამიერიდან შეგიძლიათ როგორც ქართულ, ისე 

უცხოურ ენაზე გამოცემული ათასობით წიგნი ატაროთ ყველგან და იკითხოთ ნებისმიერ სიტუაციაში - სახლში, აგარაკზე, 

ტრანსპორტში და ეს ყველაფერი მხოლოდ ერთი მოწყობილობის გამოყენებით არის შესაძლებელი. 

 

„ეს არის უნიკალური მოვლენა ქართულ ბაზარზე.  ჩვენ არ ჩამოვრჩით მსოფლიო საგამომცემლო ინდუსტრიაში 

ელექტრონული საშუალებების გამოყენების მზარდ ტენდენციას და ქართველ მკითხველს პირველებმა შევთავაზეთ 

კომბინირებული სერვისი - ელექტრონული წიგნის კატალოგი (მაღაზია ) და ელექტრონული წამკითხველი „იოტა რიდერი“.  

ნებისმიერ მსურველს შეუძლია დარეგისტრირდეს პორტალზე www.lit.ge და საბაზრო ფასთან შედარებით გაცილებით 

იაფად შეიძინოს სხვადასხვა ჟანრის როგორც ქართული, ისე უცხოური ლიტერატურა - ათასობით წიგნი.  აქვე აღვნიშნავ, 

რომ პორტალზე წარმოდგენილია ქართული უფასო წიგნების დიდი არჩევანიც. “ - პაატა სირბილაძე, პროექტის 

კოორდინატორი. 

 

„იოტა რიდერის“ მოხმარებისას ნებისმიერი ოპერაცია ქართულ ენაზე სრულდება.  მოწყობილობას ძირითადი ფუნქციის 

გარდა, რაც წიგნების ელექტრონულ ფორმატში კითხვას გულისხმობს, აქვს არაერთი დამატებითი შესაძლებლობა - 

უსადენო მოწყობილობით ინტერნეტთან კავშირი, ტექსტების მკითხველის გემოვნებაზე მორგების, ძიებისა და სხვა 

ფუნქციები. 

 

„მოწყობილობა მაქსიმალურად არის მორგებული მომხმარებლის მოთხოვნებზე.  ერთ-ერთი მნიშვნელოვანია ის ფაქტორი, 

რომ მოწყობილობის ეკრანი რეალური წიგნის გვერდის ვიზუალურ ეფექტს იმეორებს, ანუ თვალისთვის სრულიად 

უხიფათოა და არ იწვევს დაძაბვას ან დაღლილობის შეგრძნებას.“ - ავთანდილ სულაძე, შპს „ლითერასი“, დირექტორი. 

 

„იოტა რიდერის“ შეძენა შესაძებელია როგორც პორტალიდან www.lit.ge, ისე მაღაზიათა ქსელებში „დიოგენე“ და “PC 

Shop.ge. 

ს ა ხ ე ლ მ წ ი ფ ო  დ ა  კ ე რ ძ ო  ქ ო ნ ე ბ ი ს  შ ე ძ ე ნ ი ს  მ ა რ ტ ი ვ ი  გ ზ ა  

საქართველოს ფინანსთა სამინისტროს მომსახურების 

სააგენტოს ონლაინ აუქციონი 2010 წელს დაფუძნდა და 2011 

წლიდან ჩაანაცვლა საჯარო აუქციონები. ელექტრონულ 

აუქციონზე გადასვლით მკვეთრად შემცირდა 

ბიუროკრატიული პროცედურების რაოდენობა. 

2011 წლის თებერვლიდან, სახელმწიფო სტრუქტურების მიერ გამოცხადებული ყველა აუქციონი ელექტრონულად, 

www.eAuction.ge პორტალის მეშვეობით ტარდება. საქართველოში ნებისმიერი უძრავ/მოძრავი ქონების შეძენის მსურველს 

ახლა უკვე აღარ უწევს სარეალიზაციოდ გამოტანილი ქონების შესახებ ინფორმაციის სხვადასხვა საიტზე ძიება. 

ყველაფერი, რასაც ყიდის სახელმწიფო, აკუმულირებულია ერთ სივრცეში - www.eAuction.ge -ზე. 

 

საქართველოს ფინანსთა სამინისტროს მომსახურების სააგენტოს მიზანია შემოგთავაზოთ სანდო “onlineò რესურსი, 

რომლის მეშვეობითაც თქვენ მარტივად და სწრაფად შეძლებთ სხვადასხვა ტიპის ქონების შეძენას. დღეისთვის ვებ გვერდს 

ყოველდღიურად სტუმრობს 10,000ზე მეტი ადამიანი და დარეგისტრირებულია 15,000მდე მომხმარებელი. 

უნივერსალური პორტალი www.eAuction.ge  თქვენ გაძლევთ შანსს მონაწილეობა მიიღოთ ონლაინ აუქციონში, შეარჩიოთ 

და შეიძინოთ თქვენი ინტერესების შესაბამისი სხვადასხვა დასახელების ნივთი, სახლიდან ან ოფისიდან გაუსვლელად. 

(გაგრძელება გვ. 4) 

ი კ ი თ ხ ე თ  ყ ვ ე ლ გ ა ნ  ა თ ა ს ო ბ ი თ  წ ი გ ნ ი  -   ე ლ ე ქ ტ რ ო ნ უ ლ ი  წ ი გ ნ ე ბ ი ს  მ ა ღ ა ზ ი ა  

L I T . G E - ს  დ ა  პ ი რ ვ ე ლ ი  ქ ა რ თ უ ლ ი  ე ლ ე ქ ტ რ ო ნ უ ლ ი  წ ა მ კ ი თ ხ ვ ე ლ ი ს  ăი ო ტ ა  

რ ი დ ე რ ი ს “  პ რ ე ზ ე ნ ტ ა ც ი ა   

http://www.lit.ge
http://www.lit.ge
http://www.lit.ge

მომხმარებელთა მხარდაჭერა 

(დასაწყისი გვ. 3) ფინანსთა სამინისტროს მომსახურების სააგენტოს შეუძლია ქონების შესყიდვის პროცესში მომსახურება 

გაუწიოს როგორც სახელმწიფო სტრუქტურებსა და იურიდიულ პირებს, ისე საქართველოს მოქალაქეებს და 

არარეზიდენტებს. ჩვენ გვაქვს სათანადო ინფრასტრუქტურა მათთვის, ვისაც სურს, თუმცა არ აქვს აუქციონში 

მონაწილეობის დამოუკიდებლად მიღების საშუალება (ინტერნეტი, კომპიუტერი, შესაბამისი ცოდნა). კონსულტანტები 

მზად არიან დახმარება გაგიწიონ ნებისმიერ საკითხთან დაკავშირებით (გაგრძელება გვ. 4). 

ინტერნეტ მაღაზია  

(დასაწყისი გვ. 3) თუ გსურთ ნივთის მომენტალურად შეძენა, გამოიყენეთ ჩვენი სერვისი – ინტერნეტ მაღაზა. აქ თქვენ 

შეგიძლიათ დაათვალიეროთ ჩვენს 4 სავაჭრო ობიექტში განთავსებული სხვადასხვა დასახელების ნივთი და წინასწარ 

მიიღოთ ვცრელი ინფორმაცია მათი მახასიათებლებისა და ადგილმდებარეობის შესახებ. 

გაყიდვების ელექტრონული სისტემა ყველაზე მოქნილი მექანიზმია, რომელიც სრულადაა მორგებული თქვენს კომფორტსა 

და ინტერესებზე. 

ჩვენ გთავაზობთ: 

ქონების ფართო არჩევანს; საბაზრო ღირებულებაზე დაბალ ფასებს; ქონების სრულ აღწერილობას, სურათებით; 

მარტივ რეგისტრაციას; ინტერაქტიულ რუკას გასაყიდი ობიექტის მიმდებარე ტერიტორიის დასათვალიერებლად; 

სახლში მიტანის სერვისს; მაქსიმალურად გამჭვირვალე და გამარტივებულ პროცედურებს; სერვის ცენტრის ცხელ 

ხაზს, რომელიც მოგაწვდით სრულ ინფორმაციას გაყიდვების შესახებ. 

 

eAuction.ge - სახელმწიფო და კერძო ქონების შეძენის მარტივი გზა 

შ ე ხ ვ ე დ რ ა  ს ა მ ხ რ ე თ  კ ო რ ე ი ს  დ ე ლ ე გ ა ც ი ა ს თ ა ნ   

2011 წლის 29 ნოემბერს, მონაცემთა გაცვლის სააგენტოს ხელმძღვანელმა, ასევე ინფორმაციული უსაფრთხოებისა და 

იურიდიული დეპარტმენტის თანამშრომლებმა მონაწილეობა მიიღეს მსოფლიო ბანკისა და სამხრეთ კორეის 

კომუნიკაციების კომისიის მიერ ორგანიზებულ სამუშაო შეხვედრაში „საყოველთაო და უსაფრთხო ფართოზოლოვანი 

(ბროუდბენდ) ტექნოლოგიები საქართველოში: სამხრეთ კორეის გამოცდილების გაზიარება“. 

 

სამუშაო შეხვედრის დროს, სამხრეთ კორეის სამთავრობო უწყებათა წარმომადგენლებმა გააკეთეს რამდენიმე პრეზენტაცია 

ფართოზოლოვანი ინტერნეტის დანერგვის, ელ-მმართველობის განვითარებისა და ინფორმაციული უსაფრთხოების 

საკითხებში. 

 

იმავე დღეს, სამხრეთ კორეის კომუნიკაციების კომისიისა და მაღალტექნოლოგიურ დანაშაულთან ბრძოლის პოლიციის 

განყოფილების წარმომადგენლები ეწვიენ მონაცემთა გაცვლის სააგენტოს, სადაც სააგენტოს წარმომადგენლებთან ერთად 

განიხილეს სამხრეთ კორეასა და საქართველოს შორის ელ-მმართველობისა და ინფორმაციული/კიბერ-უსარფრთხოების 

სფეროში თანამშრომლობის შესაძლებლობები, მათ შორის, ქართველი სპეციალისტების მომზადება სამხრეთ კორეის 

მთავრობის მიერ ორგანიზებულ სასწავლო კურსებზე და სასაწავლო ვიზიტების ორგანიზება შესაბამის უწყებებში. 

 

სამხრეთ კორეის დელეგაციამ ასევე მოინახულა რუსთავის იუსტიციის სახლის შენობა და გაეცნო მისი მუშაობის 

პრინციპებსა და სამომავლო პერსპექტივებს. 



მ ო ნ ა ც ე მ თ ა  გ ა ც ვ ლ ი ს  

ს ა ა გ ე ნ ტ ო  

იხილეთ ჩვენი საიტები 

www.dea.gov.ge; www.e-government.ge 

წმ. ნიკოლოზის/ნ. ჩხეიძის ქ. 2 

თბილისი 0102, საქართელო 

ტელეფონი: (+ 995 32) 291 51 50 

ელ.ფოსტა: info@dea.gov.ge 

თუ ხართ ახალი მომხმარებელი ან კვლავ გსურთ 

საინფორმაციო ფურცლის გამოწერა, გთხოვთ 

გამოაგზავნოთ ელექტრონული შეტყობინება 

მისამართზე: info@dea.gov.ge და სათაურში 

მიუთითოთ “Subscribe” ან დაარეგისტრიროთ თქვენი 

ელექტრონული ფოსტის მისამართი ვებ გვერდზე: 

www.e-government.ge 

